
Հայաստանի հանքարդյունաբերության ոլորտի բնապահպանական և առողջապահական գնահատում՝ ոլորտի քաղաքականության մշակմանը նպաստելու նպատակով

Ա. Նախապատմություն 
Հայաստանի Հանրապետությունը ԱՃԳԾԱ ՀՀ Դրամաշնորհ թիվ TF0A5519 ծրագրի (Հանքարդյունաբերության ոլորտի քաղաքականության ծրագիր) իրականացման նպատակով Համաշխարհային Բանկից ստացել է ֆինանսավորում և մտադիր է հատկացված միջոցների մի մասը ծախսել սույն տեխնիկական առաջադրանքում (հետայսու՝ ՏԱ) նկարագրված խորհրդատվական ծառայությունների  նպատակով:
Հայաստանը հարուստ է հանքային պաշարներով, ինչպիսիք են պղինձը, ոսկին, արծաթը և ցինկը, ինչպես նաև արտադրության մեջ կիրառելի հանքանյութերով, ինչպիսիք են դիատոմիտը, գիպսը, կրաքարը, պեռլիտը և ռենիումի աղը: Հայաստանը 2011թ.-ին աշխարհում 7-րդն էր մոլիբդենի արդյունահանմամբ: 
Անկախության ձեռք բերումից հետո Հայաստանի տնտեսությունը ենթարկվել է խոշոր կառուցվածքային փոփոխությունների՝ արդյունաբերական հիմքով տնտեսությունից դառնալով հիմնականում հիմնված գյուղատնտեսության և առևտրի վրա տնտեսության: Հանքարդունաբերության ոլորտն արդյունաբերական այն քիչ ճյուղերից մեկն է, որը զարգացել է տնտեսապես դրական ուղղությամբ, և ՀՀ կառավարությունը համարում է, որ այն կարևոր դերակատարում կունենա երկրի տնտեսության հետագա զարգացման մեջ: Վերջին 5 տարիների ընթացքում ոլորտի արտահանվող հումքից բյուջե է ներմուծվել տարեկան 500 մլն. ԱՄՆ դոլար, արտահանման և արտասահմանյան արժույթի ներհոսքի տեսանկյունից դառնալով Հայաստանի առաջատար ոլորտը: Ոլորտը նաև կանոնավոր աշխատանքով է ապահովում հիմնականում ոչ քաղաքային բնակավայրերին: Սակայն այդ ոլորտում կատարված ներդրումների շնորհիվ ձեռք բերված լայնածավալ, կարճաժամկետ տնտեսական օգուտները հաճախ նսեմանում են շրջակա միջավայրի և տեղական համայնքների վրա ունեցած բնապահպանական ու առողջապահական բացասական ազդեցության պատճառով:
Մետաղական հանքաքարերը (օգտակար հանածոները) գերակշռում են հանքանյութերի մեջ, կազմելով այս ոլորտի արտադրանքի մոտ 98%-ը: Ընդհանուր առմամբ 2016թ. հանքանյութերի արտահանումը կազմել է երկրի արտահանման եկամտի 26%-ը: Հանքարդյունաբերության ոլորտում Հայաստանի հիմնական գործընկերներն են Ռուսաստանը և Չինաստանը, վերջերս՝ նաև Կանադան:
Հանքարդունաբերությունը չնայած հանդիսանում է աճը խթանող շարժիչ, միաժամանակ նաև քննարկման առարկա է Հայաստանում: Բնակչության մեծ մասի, հատկապես քաղաքացիական հասարակության մոտ մեծ անվստահություն կա հանքարդյունաբերության գործունեության նկատմամբ: Վստահության պակասի շտկման և ներդրումային միջավայրի բարելավման նպատակով  Համաշխարհային բանկի աջակցությամբ Հայաստանի կառավարությունը, տարիներ շարունակ հետևում է Արդյունահանող ճյուղերի թափանցիկության նախաձեռնության (ԱՃԹՆ) գործընթացին: 2017թ. մարտի 9-ին Հայաստանին շնորհվել  է  ԱՃԹՆ-ի թեկնածու երկրի կարգավիճակ:
[bookmark: _Hlk507593746]Հանքարդյունաբերության ոլորտի հետագա զարգացումը պետք է ուղեկցվի ոլորտի ապագայի վերաբերյալ կառավարության, մասնավոր հատվածի, քաղաքացիական հասարակության և հանքարդյունաբերության հետ առնչվող համայնքների միջև կայուն և թափանցիկ երկխոսությամբ: 2015-2016թթ. Համաշխարհային բանկը Արդյունահանող ճյուղերի - գործարքների խորհրդատվական հաստատությունների բազմամյա դոնորների վստահության հիմնադրամի շրջանակներում աջակցել է «Հանքարդյունաբերության ոլորտի կայունության ռազմավարական գնահատում» զեկույցի կազմմանը: Վերլուծությունից պարզ դարձավ, որ, չնայած հանքարդյունաբերության ոլորտը կարևոր է Հայաստանի տնտեսության համար, այդուհանդերձ առանձին գործողությունները հիմնականում մեծ ազդեցություն չեն ունենում երկրի երկարաժամկետ կայուն զարգացման վրա: Եվ սա, չնայած ոլորտը բարեփոխելու նպատակով կարգավորողների կողմից իրականացրած նախկին և ներկայիս մի շարք նախաձեռնությունների: Հանքանյութերի ցածր գների հետ կապված ներկայիս իրավիճակը նպաստավոր պայմաններ է ստեղծել հանքարդյունաբերության քաղաքականության զարգացման համար, որպեսզի զարգացման և ներդրումների հաջորդ ալիքի դեպքում, երբ կբարձրանան հանքանյութերի/մետաղների գները, Հայաստանը պատրաստ լինի տարբեր մարտահրավերներին և հնարավորություններին, որոնց բախվում է նման դեպքերում: Զեկույցի հիմնական առաջարկությունն է՝ շտապ մշակել հանքարդյունաբերության ազգային քաղաքականություն, որը երբեք չի եղել, զուգակցելով դրանք այն ջանքերի հետ, որոնք կատարվել են Հայաստանը ԱՃԹՆ-ին անդամակցելու նպատակով: Այսպիսի ոլորտային քաղաքականության հիմնական նպատակն այն է, որ այն օժանդակի ոլորտի կայուն զարգացմանն ու կարգավորմանը և ավելացնի նրա ազդեցությունն ազգային զարգացման ընդհանուր տեսլականի ձեռքբերման գործում:  
Հանքարդյունաբերության հանրային հստակ քաղաքականությունը կարգավորման օգտակար գործիք է, որը ծառայում է երկու կարևոր նպատակի.
1. ապահովում է հանքարդյունաբերական քաղաքականություն, որը համահունչ է կառավարության պատկերացումներին և ուղղված է արդյունաբերության մեջ ներդրմանը,
2. ապահովում է օրենքներ մշակողներին, կարգավորողներին և մյուս շահագրգիռ կողմերին ուղեցույցներով և նաև նպաստում է տարբեր գերատեսչությունների գործունեության համակարգմանը:
Հանքարդյունաբերության ազգային քաղաքականության զարգացումը, այդ թվում նաև բազմաշահառու գործընթացի միջոցով, համապատասխան քաղաքականության հիմք կստեղծի Հայաստանում հանքարդյունաբերության կառավարման համար, միաժամանակ վստահ լինելով, որ ոլորտը կզարգացնի բարձր սոցիալական և բնապահպանական չափորոշիչներ: Զարգացման վաղ փուլերում իրականացվել են հանքարդյունաբերական որոշ ծրագրեր  և կատարվել են սահմանափակ քանակությամբ հետազոտություններ, և հիմա ամենալավ ժամանակն է ոլորտի երկարաժամկետ տեսլականը մշակելու համար: Հանքարդյունաբերության ոլորտի քաղաքականության զարգացումը կօգնի Հայաստանին հասկանալ, թե ինչպես է տեսնում ոլորտի ապագան և հասնել նրան, որ Հայաստանի հանքարդյունաբերության ոլորտը՝
ա) օգտագործի ժամանակակից տեխնոլոգիաներ,  
բ) աշխատի տեխնիկական, տնտեսական, բնապահպանական և սոցիալական համապատասխան մեթոդներով, հաշվի առնելով բնակչության ամենախոցելի զանգվածի իրավունքները և կլիմայական փոփոխությունների մարտահրավերները, 
գ) ստեղծի հզոր կապեր տեղական բիզնեսի հետ: 
Երկարաժամկետ մարտավարության զարգացումը խթանելու համար մի շարք վերլուծական հետազոտություններ կիրականացվեն, հիմնվելով Հայաստանի հանքարդյունաբերության ոլորտի կայունության գնահատման ռազմավարական զեկույցի վերլուծությունների վրա (Համաշխարհային բանկ, 2016): Հիմնական ոլորտները, որտեղ կա գիտելիքի պակաս, հետևյալն են՝ ա) Հայաստանի հանքարդյունաբերության ոլորտի ներդրումների տարբեր տեսակների տնտեսական կենսունակության և նպատակահարմարության գնահատումը, հաշվի առնելով նրանց (պոտենցիալ) ավանդը տեղական, մարզային և ազգային ոլորտների զարգացման մեջ և ավելի ամուր տնտեսական կապեր զարգացնելու ներուժը մատակարարման շղթայում, (առանձին ուսումնասիրություն, որի համար ՏԱ-ը կհրապարակվի առանձին) և բ) հանքարդյունաբերության ոլորտի բնապահպանական և առողջապահական գնահատում (այս ուսումնասիրությունը): 

Բ. Ուսումնասիրության նպատակը
Այս ուսումնասիրության նպատակն է, հենվելով արդեն կատարված լայնածավալ վերլուծական աշխատանքի վրա, գնահատել հանքարդյունաբերության ոլորտի զարգացման արդյունքում ազդակիր համայնքների և աշխատակիցների վրա բնապահպանական ու առողջապահական ազդեցությունները, հաշվի առնելով առկա քաղաքականության շրջանակները, կարողություններն ու համակարգերը և տրամադրել կոնկրետ առաջարկություններ ինչպես կարող են այդ հարցերը արդյունավետորեն կարգավորվել հանքարդյունաբերության քաղաքականության միջոցով, որը նպաստելու է հանքարդյունաբերության կայուն զարգացմանը երկար ժամանակահատվածում:    

Գ. Ծառայությունների շրջանակը
Ուսումնասիրությունը կներառի հետևյալը`
· վերլուծել արդեն առկա հետազոտություններն ու գրականությունը (մասնավորապես, 2016թ․ «Հանքարդյունաբերության ոլորտի կայունության ռազմավարական գնահատումը» և հանքերի ու շրջակա միջավայրի վերաբերյալ Համաշխարհային բանկի տարբեր ուսումնասիրություններ), ինչպես նաև ՀՀ-ում հանքարդյունաբերական ծրագրերի շրջակա միջավայրի և առողջության վրա ունեցած ազդեցության վերաբերյալ կառավարության և տարբեր ակադեմիական հաստատությունների ունեցած վերջին 10 տարիների տվյալների և տարբեր օրինակների ուսումնասիրությունները,
· գնահատել, թե որքանով է ներկայիս իրավական և կանոնակարգային դաշտը ապահովում հանքարդյունաբերության արդյունքում հնարավոր ծախսերի ու օգուտների վերլուծությունը/գնահատումը (պետության տեսանկյունից), պաշտպանում  շրջակա միջավայրը վնասներից և բացասական սոցիալական ազդեցություններից (օրինակ՝ վերաբնակեցում, առողջություն, առկա աշխատատեղեր, ռեսուրսների այլընտրանքային օգտագործման պրակտիկա) և բարելավման հնարավորությունները, առաջարկել հայտնաբերված թերությունների շտկման միջոցներ, հաշվի առնելով միջազգային փորձն ու լավ պրակտիկան/չափորոշիչները,
· գնահատել արդյունահանման ոլորտներում սոցիալական, բնապահպանական և առողջապահական հարցերի վերաբերյալ օրենսդրության կիրառման համար առկա կարողությունները/ինստիտուցիոնալ մեխանիզմները, ինչպես նաև արդյունավետ իրականացման համար անհրաժեշտ ռեսուրսները և/կամ կարողությունների զարգացումը,
· [bookmark: _Hlk507592513]ուսումնասիրությունը պետք է ներառի առնվազն երկու թեմատիկ հետազոտություն՝ մետաղական հանքերի համար և երկու թեմատիկ հետազոտություն՝ ոչ մետաղական հանքերի համար (մեկը՝ մեծ, մյուսը` փոքր հանքերի համար), որը արագ գնահատման միջոցով կգնահատի հանքի շահագործման բնապահպանական և առողջապահական ազդեցություններն ու ռիսկերը համայնքների, երկրի և տարածաշրջանի վրա և, հենվելով դրանց վրա առաջարկություններ ապահովի հետագայի համար: 

Ներկա իրավական և կանոնակարգային դաշտը, ինչպես նաև ինստիտուցիոնալ կարողությունները պետք է գնահատել, պարզելու համար, առկա բացթողումներն ու թերությունները հետևյալ բնագավառներում․

· ջրային ռեսուրսների կառավարում - վերլուծել և գնահատել հանքարդյունաբերական գործողությունների ընթացքում մակերևութային և ստորերկրյա ջրերի օգտագործման ներկայիս չափորոշիչները, ջրերի վրա ազդեցության գնահատման սահմանված մեթոդաբանությունը, մոնիթորինգի գործընթացների արդյունավետությունը և տույժ/տուգանքների նպատակահարմարությունը, 
· կենսաբազմազանության/էկոհամակարգերի պաշտպանություն - վերլուծել թույլատվությունների տրամադրման փուլում կենսաբազմազանության/ էկոհամակարգերի  վրա ունեցած ազդեցության գնահատման և հանքի շահագործման ողջ ընթացքում շարունակական մոնիթորինգի հետ կապված ներկայիս իրավական և կանոնակարգային դաշտը, ինչպես նաև գնահատել վերը նշված գործընթացների համար ազգային չափորոշիչներն ու պայմանները, փոխհատուցման մեխանիզմներն ու հենանիշերը ըստ միջազգային լավագույն փորձի,
· հողի կառավարում - վերլուծել թույլտվությունների տրամադրման փուլում հողի որակի վրա հանքարդյունահանման ունեցած ազդեցության գնահատման, այդ թվում սահմանված մեթոդաբանության և հանքի շահագործման ողջ ընթացքում շարունակական մոնիթորինգի հետ կապված ներկայիս իրավական և կանոնակարգային դաշտը, ինչպես նաև գնահատել մոնիթորինգի գործընթացների արդյունավետությունը և տույժ/տուգանքների նպատակահարմարությունը, 
· օդի որակի կառավարում - վերլուծել թույլատվությունների տրամադրման փուլում օդի որակի վրա հանքարդյունաբերության ազդեցության գնահատման, այդ թվում սահմանված մեթոդաբանության և հանքի շահագործման ողջ ընթացքում շարունակական մոնիթորինգի հետ կապված ներկայիս իրավական և կանոնակարգային դաշտը, ինչպես նաև գնահատել մոնիթորինգի գործընթացի արդյունավետությունը և տույժ/տուգանքների նպատակահարմարությունը,
· առողջության վրա ազդեցության գնահատումը (ՀԱԳ) - գնահատել հանքարդյունաբերական կազմակերպությունների կողմից թույլտվությունների տրամադրման փուլում պահանջվող բազային սոցիալ-տնտեսական գնահատման մեջ առողջապահական նկատառումների ներառվածությունը, պետության կողմից հավաքագրվող վիճակագրությունը և վերահսկողությունը, վերլուծել գործող  իրավական և նորմատիվ հիմքերը ՀԱԳ-ի տեսանկյունից, տեղական համայնքներում առողջության վիճակի ընթացիկ մոնիթորինգի, ինչպես նաև մարդու առողջությանը պատճառված վնասի փոխհատուցման մեխանիզմները, վերհանել առկա բացթողումները և թերությունները և առաջարկել լուծումներ, հիմնվելով միջազգային լավագույն փորձի վրա: 
· անձնակազմի առողջապահություն և անվտանգություն – վերլուծել և  գնահատել անձնակազմի առողջության պահպանության և անվտանգության պայմանների վերաբերյալ իրավական և նորմատիվային դաշտը, վերլուծել հանքարդյունաբերական գործողությունների ժամանակ մասնագիտական պատահարների առկա վիճակագրական տվյալները, գնահատել անձնակազմի առողջության պահպանության և աշխատանքի անվտանգության ապահովման նպատակով գործող ազգային չափորոշիչների և նորմերի արդյունավետությունը, վերլուծել հանքը շահագործողների և հանքահորների գործունեությունը և պատասխանատվությունը, գնահատել պետական վերահսկողությունը և տեսչության արդյունավետությունը,
· խոցելի համայնքների պատրաստվածության ապահովում արտակարգ իրավիճակների նկատմամբ – վերլուծել և գնահատել հանքային գործունեության հետ կապված արտակարգ իրավիճակների նկատմամբ տեղական համայնքների պաշտպանությունն ապահովող նորմատիվա-իրավական հենքը, գնահատել արտակարգ իրավիճակներում տեղական համայնքների պատրաստվածությունը, վերլուծել արտակարգ իրավիճակներում հանքարդյունաբերողների և տեղական ինքնակառավարման մարմինների գործողությունները հստակեցնող իրավական դաշտը, արտակարգ իրավիճակների դեպքում շրջակա միջավայրի վրա հնարավոր ազդեցության գնահատման մեթոդները՝ երկարաժամկետ կտրվածքով։ 
· ֆինանսական երաշխիքների մեխանիզմները - գնահատել շրջակա միջավայրի պահպանության դրամագլուխը կարգավորող առկա նորմատիվա-իրավական դաշտի արդյունավետությունը, մասնավորապես հանքերի փակման կամ վերականգնման ժամանակ անհրաժեշտ միջոցների հաշվարկման մեխանիզմների, ինչպես նաև  արտակարգ իրավիճակների և վթարների ժամանակ միջոցների հասանելիության վերաբերյալ, որոնք առաջ են բերում հիմնական բնապահպանական ռիսկերը տեղական համայնքների համար։ 
· հանքավայրի իրավահաջորդման կառավարում – վերլուծել հաջորդաբար փոխանցված հանքերի շահագործման արդյունքում շրջակա միջավայրի և մարդու առողջության վրա ազդեցության նվազեցման և/կամ վերացման վերաբերյալ առկա իրավական և նորմատիվային դաշտը, ներառյալ թթվային ապարների դրենաժը, ջրերի աղտոտումը, վտանգները մարդու առողջության և անվտանգության համար, ուսումնասիրել միջազգային լավագույն փորձը և տալ առաջարկություններ տեղայնացման վերաբերյալ,
· Ընդերքօգտագործման թափոնների կառավարում – վերլուծել ընդերքօգտագործման թափոնների կառավարման իրավական և նորմատիվային դաշտը, աղտոտման դիմաց վճարման սկզբունքի ապահովման հնարավորությունը, հանքավայրերի շահագործման կասեցման կամ դադարեցման պարագայում առկա իրավական և նորմատիվային դաշտն ու պատասխանատվությունների շրջանակը, տեխնածին հանքավայրերի շահագործման հետ կապված հարցերը, 
· ծախս-օգուտային հաշվարկներ թույլտվությունների տրամադրման համար – վերլուծել և առաջարկել թույլտվությունների տրամադրման փուլում Հայաստանի համար կիրառելի ծախս-օգուտային հաշվարկի մեթոդներ/մեխանիզմներ, որոնք թույլ կտան հաշվարկել ինչպես սոցիալ-տնտեսական, բնապահպանական օգուտները, այնպես էլ վնասները՝ հնարավոր դրամական/արժեքային արտահայտությամբ:

Դ. Արդյունքներ և հաշվետվություն
Ակնկալվում են հետևյալ հաշվետվությունները.
1. Պայմանագրի ստորագրումից հետո մեկ ամսվա ընթացքում պատվիրատուին (Վարչապետի աշխատակազմ) ներկայացնել զեկույցի բովանդակության ցանկի ամփոփ նկարագիրը` ներառյալ թեմատիկ հետազոտությունների վայրերը և պոտենցիալ շահառուների հանդիպումների ցանկը՝ հայերեն և անգլերեն տարբերակներով:
2. Պայմանագրի ստորագրումից հետո մեկուկես ամսվա ընթացքում ներկայացնել պատվիրատուի հետ քննարկման արդյունքում վերանայված զեկույցի բովանդակության մանրամասն ցանկը (յուրաքանչյուր բաժնի հիմնական կետերով), ներառյալ թեմատիկ հետազոտությունների ուսումնասիրման մեթոդաբանությունը՝ հայերեն և անգլերեն տարբերակներով:
3. Պայմանագրի ստորագրումից հետո 4 ամսվա ընթացքում ներկայացնել հաշվետվության նախնական տարբերակը՝ հանքարդյունաբերության քաղաքականության մեջ ներառված հենասյուների վերաբերյալ հստակ առաջարկներով, ինչպես նաև համապատասխան գործողությունները` կարճ, միջին և երկար ժամկետների համար՝ հայերեն և անգլերեն տարբերակներով:
4. Պայմանագրի ստորագրումից հետո 6 ամսվա ընթացքում ներկայացնել հաշվետվության վերջնական տարբերակը, որը կներառի պատվիրատուի և այլ կարևոր շահառուների մեկնաբանությունները Հաշվետվության նախագծի վերաբերյալ՝ հայերեն և անգլերեն տարբերակներով:

      Ե.  Որակավորման պահանջները

Ընկերության որակավորման չափանիշները հետևյալն են.
1)  Ընկերությունն պետք է ունենա գործունեության առնվազն 5 տարվա փորձ:
2) Վերջին 7 տարվա ընթացքում երկրաբանական ուսումնասիրության կամ օգտակար հանածոների արդյունահանման աշխատանքների շրջակա միջավայրի վրա ազդեցության առնվազն 3 վերլուծությունների (շրջակա միջավայրի վրա ազդեցության գնահատման հայտեր, հանքավայրերի փակման ծրագրեր) փորձ: Անհրաժեշտ է ներկայացնել իրականացված վերլուծությունների ցանկը, դրանց համառոտ նկարագրությունը, պատվիրատուի անվանումը (պետական ​​մարմին / մասնավոր ընկերություն), ծառայության տևողությունը, հղումը, եթե ծառայությունը մատչելի է առցանց: Ընկերությունը պարտավոր է ներկայացնել հանքարդյունաբերության ոլորտում շրջակա միջավայրի վրա ազդեցության գնահատման վերլուծությունների իրականացման նպատակով կնքված աշխատանքային պայմանագրերի պատճեները:
3) Ընկերությունը պետք է ունենա համապատասխան աշխատակազմ ուսումնասիրությունն իրականացնելու կարողության համար, որի հավաստման համար ընկերության տնօրենը իր ստորագրությամբ նամակով պետք է երաշխավորի, որ ընկերությունը ունի համապատասխան կարողություն և նվազագույնը կապահովի պահանջվող անձնակազմ, մասնավորապես․
• երկրաբանական ուսումնասիրության և օգտակար հանածոների արդյունահանման աշխատանքների շրջակա միջավայրի վրա ազդեցությունների ուսումնասիրության և գնահատման ոլորտում 5 տարվա աշխատանքային փորձ ունեցող առնվազն երկու աշխատակից,
• հանքարդյունաբերության ոլորտում 3 տարվա մասնագիտական փորձ ունեցող  տնտեսագետ,
• 3 տարվա մասնագիտական ​​փորձ ունեցող երկու իրավաբան


Զ. Հիմնական աշխատակազմի որակավորման պահանջները
Ընկերությունը պետք է ուսումնասիրության համար ներգրավի  ստորև ներկայացված նվազագույն անձնակազմը
• երկրաբանական ուսումնասիրության և օգտակար հանածոների արդյունահանման աշխատանքների շրջակա միջավայրի վրա ազդեցությունների ուսումնասիրության և գնահատման ոլորտի երկու մասնագետ - 5 տարվա աշխատանքային փորձով 
• տնտեսագետ  հանքարդյունաբերության ոլորտում 3 տարվա մասնագիտական փորձով, ընդ որում հանքարդյունաբերության ոլորտի բնապահպանական ազդեցության գնահատում և բնապահպանական կառավարման կամ հանքարդյունաբերության բնապահպանական և առողջապահական ազդեցությունների քաղաքականության և կանոնակարգերի կամ ինստիտուցիոնալ կարողությունների վերաբերյալ վերլուծությունների, քաղաքականությունների/ռազմավարության մշակման առնվազն մեկ փորձառության առկայությունը պարտադիր է:
•3 տարվա մասնագիտական ​​փորձով երկու իրավաբան ՝ հանքարդյունաբերության ոլորտի բնապահպանական ազդեցության գնահատում և բնապահպանական կառավարման կամ Հանքարդյունաբերության բնապահպանական և առողջապահական ազդեցությունների քաղաքականության և կանոնակարգերի կամ ինստիտուցիոնալ կարողությունների վերաբերյալ վերլուծությունների, քաղաքականությունների/ռազմավարության մշակման փորձառությունը նախընտրելի է:

Նմանատիպ վերլուծական աշխատանքների իրականացման միջազգային փորձ ունեցող փորձագետների/մասնագետների ներգավումը կդիտարվի խրախուսվում է և կդիտարկվի որպես առավելություն:

Ընկերության  մասնագետները հանձնարարականի իրականացման համար պետք է ունենան լեզվի հետևյալ իմացություններ. պահանջվող լեզուն հայերենն է, մասնագիտական անգլերենով բանավոր և գրավոր ազատ աշխատելու  իմացությունը անհրաժեշտ է:

Ընկերությունը պետք է ներկայացնի յուրաքանչյուր աշխատակցի մասնագիտական փորձառությունը, ինչպես նաև Զ․ կետում սահմանված այլ պահանջներին համապատասխանելը հիմնավորող փաստաթղթեր՝ СV-ներ, իրականացրած/ներգրավված ուսումնասիրությունների հակիրճ նկարագրություն և տեղեկատվություն, թե ինչ գործառույթ է իրականացրել այդ աշխատանքներում ներկայացված մասնագետը։  

 Է) Տևողությունը
Ակնկալվում է, որ աշխատանքները կիրականացվեն պայմանագրի կնքման օրվանից 6 (վեց) ամսվա ընթացքում: 

